
 
 
 

27. september 2022 

 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara:  

Naalakkersuisunut apeqqutit: 

1. Karrani atortorissaarutilersuinerit ukiunut sisamanut sivisussuseqassasoq takunikuuara, 

tamannalu ima isumaqassanerluni aatsaat maannakkumiit ukiut tallimat qaangiuppata 

innutaasa uterfigisinnaassagaat?  

2. Qaqugu Illorsuarmiut ornillugit ataatsimeeqatigineqarniarpat?  

 (Inatsisartunut ilaasortaq Jens Kristian Therkelsen, Siumut) 

 

Tunngavilersuut: 

Illorsuit, 2017-mi inuisa peqquneqarlutik qimammassuk, ilutigalugu Tele-mut attaveqaatit 

qaminneqarput. Takorlooruminaapporlu pisortat pigisaat ammaqqinneqassanngippata innuttaasut 

uternissaminnut takorluuiuminaatitsissasut. 

Illorsuit eqqaat ukioq kaajallapajaarlugu (sikuniarnera akunnassisimanera kisiat pinnagu) 

aalisartunit piniartunit angalasunillu inoqartuartarpoq. Aalisarfissuummat pingaartumik sila 

ajortinnagu ilaatigut angallaterpassuit najortarpaat. Ukiumilu snescooterit aamma amerlasuut 

aalisarfigisarlugu. 

Attaveqaat assut amigaataasarpoq, pingaartumik arlaagut angalasut akunninnerminni sila 

ajortillugu kalerriinissaminnut annertuumik pisariaqartittarpaat. Taamatuttaaq Illorsuarmiut 

pingaartumik aasakkut illutik ornillugit najortuartarlugu. Tamakkulu annertuumik attaveqaat 

pisariaqartittarpaat qanoq pisoqariasaartoqarnissaa allallu pissutigalugit. 

Tassami oqaloqatigisarnerini malunnartarmat annertuumik pisariaqartitsisut imminnut tikilluni 

oqaloqatigiinnissamut. 

Suliffiusut ullut qulit iluanni akineqarnissara naatsorsuutigaara. 

 


